
Pactes de mariage sabatier
savieres

Au nom de dieu soict l an mil
six cens soixante sept et le troisiesme jour du
mois de janvier apres midy regnant nostre
souverain et( )tres chrestien prince louis quatorze
du nom par la grace de dieu roy de france et de
navarre par devant moy no(tai)re dans ma
maison a villemur diocese bas montauban
et seneschaucee de tholose establis en personne
jean sabatier vieux fils a feu francois et( )bertrande
brusson maries maistre patron de bateaux de
villemur d une part et jean savieres
anthoinette lafitte maries et marquette savieres
leur filhe legitime et naturelle habitans de lad(ite)
ville d autre lesquelles parties de( )gré sur le
mariage traite entre lesdits sabatier et
marquette savieres que moyenant la grace
de dieu s acomplira ont faits les pactes suivans
en premier lieu ledict sabatier de l( )advis et
conseil de lad(ite) brusson sa mere illec presante
et l( )authorisant a promis et( )promect de prendre
a femme et legitime expouse ladite marquette
savieres et icelle savieres aussy de l( )advis

fuilhet iii.

et conseil de sesdits pere et( )mere a( )pareilhemant
promis et( )promect de prendre a mary et legitime
expous ledict sabatier et reciproquemant
promettent solempniser et accomplir ledict mariage
en face de sainte mere eglise catholique et
apostolique romaine dont ils font proffession
a( )la premiere et( )seulle requi(siti)on de l( )une ou de l( )au(tr)e
les bans publies et legitime empeschemant
cessant pour le support des charges duquel
lesd(its) savieres et lafite maries ont donné et
constitué donnent et constituent en dot et verquiere
a lad(ite) marquette leur filhe et( )par consequand
aud(it) sabatier fucteurs expous la somme de
cent septante livres t(rournoi)z une robe de raze
grise a son usage un lict concistant en coitte
coissin ramplis suffisamant de( )plule
une couverte laine blanche et( )quatre
linseuls deux thoille de brin et deux thoille
palmette sçavoir ledict savieres de son dhefz



cent livres et les robe lict linseuls et couverte
et ladicte lafitte de son chefz quarante livres
et trente livres qui luy ont est donnés par
jeanne de regis femme de moy no(tai)re en considera(ti)on
dés services que ledite marquette savieres

luy a( )randus payable les trante livres de lad(ite)
de regis illec reallemant en dix escus blancz
de trois livres piece faisant icelle comptée
nombrée et( )rettiree par ledict sabatiér au veu
de moy dict notaire et( )tesmoingz dont s( )est contenté
les robes lict ]et[ linseuls et couverte au paravant
les espousailhes et lés cent quarante livres
restans le premier mois de juin prochain
sans intherest moyenant quoy ladite marquette
savieres duemant licentiée et authorisée dud(it)
sabatier son fucteur expous a( )renoncé et quitté
renonce et( )quitte en favéur de sesd(its) pere et( )mere
tous les autres droits paternels et( )maternelz
reserve toutesfois fucture sucession s il
y escheroict et recéue qu é ladicte entiere
constitution soict par ledict sabatier icelluy
sera tenu de la recognoistre et assignér ainsy
qu( )il faict presantemant lad(ite) somme de trente
livres par luy sy dessus receue a( )ladite
savieres sa( )fucture espouse sur tous et
chacungs ses biéns presans et advenir pour
luy estre randue et restituée ou autres a( )quy il
appartiendra lé cas y escheant avec le droit

iiii.
d augmant quy est moityé moings des sommes
dés deniers suivant les uz et coustumes du
presant pais dé languedoc et celles dudict villemur
selon lesquelles les parties declarent faire
les presans pactes et( )entendre estre telles
assavoir que la femme predecedant lé mary
icelluy demeure jouissant pandant sa vie
des cas dottaux de la femme et au contraire
lé mary predecedant la femme icelle a
option de repetter sa dot avec ledict droict
d augmant duquel augmant elle jouyt aussy
sa vie durant ou bien en laissant l( )un et l( )au(tr)e
de prendre pention et entretien sur les biens
du mary tant que dem(e)ure vefve soubz son
nom selon sa qualitté et portée desd(its) biens
et outre ce luy appartiennent toutes ses
robes bagues et( )joyaux d ou qu iceux luy ayent



esté donnes et a mesme faveur et
contempla(ti)on dud(it) mariage ladite bertrande
brusson comme faict selon son desir de( )gre
pure franche et libre volonté tout dol et fraude
cessant a faite et faict donnation pure et simple
entre vifz et a jamais yrrevocable aud(it) jean
sabatier son fils ayné ce acceptant et bien

humblemant la remerciant scavoir est en
premier lieu par preciput et advantage de
la maison bastye a bas et haut estage et pactu
joignant qu( )elle a( )scize dans l'enclos de
ceste ville et rue d'entejac confrontant du
devant avec ladite rue d un costé pactu de jean
blanc du dernier maison des her(itier)s de jean
merle et d autre coste maison de michel constans
avec la moitye des meubles et choses mobilheres
a elle appartenant qui s y trouveront lors
de son deces plus et finallemant
la moitye de tous et chacungs ses autres biens
immeubles ou que soinct et luy puissent
appartenir pour par sondict fils soudain
apres son deces en jouir faire et disposer a ses
plaisirs et volontés a la reserve de l( )usufruit
et( )jouissance d( )iceux durant sa vie pandant
laquelle elle promet et( )sera tenue de recpvoir
et loger dans lad(ite) maison sans payér aucun
louage lesd(its) fucteurs expous et afin que
le presant contract de mariage en tant que
contiént donnation soict d autant plus efficace
et( )ne puisse estre revocqué en doubte lés

v.

parties ont volleu et consanty qu( )icelluy soict
insignué et registré en ]toutes[ ]cours[ la cour
de monsieur le juge de villelongue siege
royal de villemur sy que pour faire les
requisitions t declara(ti)ons necessaires
mesme comme il n( )y est intervenu aucun
dol fraude ny deception ont faits et constitues
leurs procureurs et advocats les procur(eur)s
et advocats postulans aud(it) siege premiers
requis ausquels ont donné et donnent
plain pouvoir et( )puissance de( )ce faire avec
promesse de ne les revocquér ains rellepver
indempne des charges de procura(ti)on et
a( )tenir ce( )dessus ainsy stipullé par les



parties icelles ont obligés tous leurs biens presans
et advenir qu( )ont soubmis aux rigueurs de justice
avec les renon(ciation)s requises et l( )ont juré a( )diéu
par seremant presans jaques grangéau
maistre serrurier beau( )frere m(aîtr)e pierré 
cases greffier du sieur juge de villemur cousin
dud(it) fucteur expous jean savieres frere
pierre chaubard cousin de lad(ite) fucteure epouse
m(aître) ambroise cailhassou greffier dud(it) s(ieu)r
juge jean dugry marchant daniel rigaud

maistre cordonniér et gabriel malpel pra(tici)en
de villemur dont lesdits cazes grangeau
cailhassou dugry rigaud et malpel ont signe
les parties et autres tesmoings ont dict ne
scavoir et moy no(tai)re requis

Grangeau                    Cazes, p(resen)t

Calhassou, p(resen)t          Rigaud

Dugry, presant                 Malpel

              Custos, not(air)e

